
ՀԻՄՆԱՎՈՐՈՒՄ
[bookmark: _Hlk120698833]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 710-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ N 712-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk120702273]«Հայաստանի Հանրապետության կառավարության 2014 թվականի հուլիսի 3-ի N 710-Ն որոշման մեջ փոփոխություն և N 712-Ն որոշման մեջ լրացումներ կատարելու մասին» Կառավարության որոշման նախագծի ընդունումը պայմանավորված է Կառավարության որոշումներում «Հայաստանի Հանրապետության 2023 թվականի պետական բյուջեի մասին» օրենքից բխող համապատասխան փոփոխություններ կատարելու, դրանով պայմանավորված՝ Ազգային անվտանգության ծառայության զինծառայողներին հավելումներ տրամադրելու հետ կապված հարաբերությունները կանոնակարգելու և ծառայության բնականոն գործունեությունն ապահովելու անհրաժեշտությամբ:
Մասնավորապես, համաձայն Կառավարության 2014 թվականի հուլիսի 3-ի N 710-Ն որոշման 2-րդ կետի 2-րդ ենթակետի՝ տվյալ որոշումն ուժի մեջ մտնելուց հետո պետական պաշտոններ և պետական ծառայության պաշտոններ զբաղեցնող անձանց բազային աշխատավարձի չափի կամ Պաշտպանության, Արտակարգ իրավիճակների, Արդարադատության նախարարությունների, Ոստիկանության, Ազգային անվտանգության ծառայության համակարգերում (նաև ՊՊԾ) նախատեսված պաշտոնների պաշտոնային դրույքաչափերի հաշվարկման գործակիցների ավելացման դեպքում նշված որոշմամբ սահմանված լրավճարների չափերը ենթակա են նվազեցման՝ բազային աշխատավարձի չափի կամ պաշտոնային դրույքաչափի հաշվարկման համապատասխան գործակցի ավելացման արդյունքում ստացվող լրացուցիչ գումարի չափով, իսկ «Հայաստանի Հանրապետության 2023 թվականի պետական բյուջեի մասին» օրենքով 2023 թվականի հունվարի 1-ից պետական պաշտոն և պետական ծառայության պաշտոն զբաղեցնող անձանց բազային աշխատավարձի չափը սահմանվել է 83.200 ՀՀ դրամ:
Միաժամանակ, վերոգրյալով պայմանավորված՝ անհրաժեշտություն է առաջացել կանոնակարգելու Ազգային անվտանգության ծառայության զինծառայողներին հավելումներ տրամադրելու հետ կապված հարաբերությունները՝ Ազգային անվտանգության ծառայության բնականոն գործունեությունն ապահովելու նպատակով:  
Առաջարկվող կարգավորման բնույթը
Նախագծով առաջարկվում է Կառավարության 2014 թվականի հուլիսի 3-ի N 710-Ն որոշման N 2 հավելվածը շարադրել նոր խմբագրությամբ՝ Ազգային անվտանգության ծառայության համակարգում զինվորական ծառայության պաշտոններ զբաղեցնողների ամսական լրավճարների առավելագույն չափերը «Հայաստանի Հանրապետության 2023 թվականի պետական բյուջեի մասին» օրենքով նախատեսված՝ պետական պաշտոն և պետական ծառայության պաշտոն զբաղեցնող անձանց բազային աշխատավարձի չափին համահունչ նվազեցնելու նպատակով: Բացի այդ, նշվածով պայմանավորված՝ առաջարկվում է Ազգային անվտանգության ծառայության զինծառայողներին հավելումներ տրամադրելու հետ կապված հարաբերությունները կանոնակարգելու և ծառայության բնականոն գործունեությունն ապահովելու նպատակով համապատասխան լրացումներ կատարել Կառավարության 2014 թվականի հուլիսի 3-ի N 712-Ն որոշման մեջ: 
Նախագծի ընդունումը ՀՀ պետական բյուջեում ծախսերի և եկամուտների ավելացում կամ նվազեցում չի առաջացնի:
Ակնկալվող արդյունքը
[bookmark: _Hlk120703864]Նախագծի ընդունմամբ «Հայաստանի Հանրապետության 2023 թվականի պետական բյուջեի մասին» օրենքի նախագծից բխող անհրաժեշտ փոփոխություն կկատարվի Կառավարության 2014 թվականի հուլիսի 3-ի N 710-Ն որոշման մեջ, ինչպես նաև կապահովվի Ազգային անվտանգության ծառայության բնականոն գործունեությունը: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Ազգային ժողովի 2021 թվականի օգոստոսի 26-ի               N ԱԺՈ-002-Ն որոշմամբ հաստատված Հայաստանի Հանրապետության կառավարության            (2021-2026թթ.) ծրագրի 1-ին գլխի «Ազգային անվտանգության մարմինների կայուն համակարգը» կետից: Համաձայն նշված կետի` ՀՀ ներքին և արտաքին անվտանգության, կայունության, հասարակության բնականոն գործունեության կարևորագույն նախապայմաններից է մշտապես կատարելագործվող, արդի մարտահրավերներին դիմակայելու ունակ, տեխնիկական զարգացումներին համընթաց արդիականացվող, համապատասխան որակյալ կադրերով համալրվող և հասարակության վստահությունը վայելող ազգային անվտանգության մարմինների առկայությունը: Հետախուզության, հակահետախուզության և ահաբեկչության դեմ պայքարի ուղղություններով տեսանելի և գոհացուցիչ արդյունքների հասնելու համար գերակա խնդիր է ազգային անվտանգության մարմինները տեխնիկապես վերազինելը, որակյալ նոր կադրերով, անհրաժեշտ մասնագետներով համալրելը:
Ազգային անվտանգության ծառայություն
